
ᓱᓪᓗᐊᓗᒻᒥ ᒥᑎᕐᓂᑦ ᐊᒻᒪ ᓇᓄᕐᓂᑦ ᖃᐅᔨᓴᕐᓂᐅᔪᑦ 
2016 ᖃᐅᔨᓴᓂᕐᒧᑦ ᐅᓂᒃᑳᑦ 

 

ᐱᓕᕆᐊᖅ ᓇᓗᓇᐃᔭᖅᓯᒪᓂᖓ 

ᖃᓄᐃᓕᖓᓂᕆᔭᖓ ᑲᓇᑕᒥ ᐅᑭᐅᑕᖅᑐᒥ ᑕᕆᐅᖓ 

ᐊᓯᔾᔨᓪᓗᐊᑲᓪᓚᔅᓯᒪᓕᕐᑐᑦ ᐊᕐᕌᒍᒐᓚᐅᔪᓂᑦ, 

ᐱᔾᔪᑎᖃᓗᐊᖅᑐᓂ ᓴᖑᓂᖏᓐᓄᑦ 

ᓇᒧᖓᖃᑦᑕᕐᓂᖏᑦ ᓯᑯᖓ ᐊᒻᒪ ᓯᑯᖃᑦᑕᕐᓂᖓ. 

ᑕᕝᕙᓂᔅᓴᐃᓐᓇᖅ, ᐱᓕᕆᕕᐅᔪᓂᑦ 

ᐱᔪᒪᓂᖃᕐᓂᐅᔪᓪᓗ ᓲᕐᓗ ᓄᓇᒦᖔᖅᑐᓂᑦ 

ᐲᖅᓯᓂᖅ ᐱᔪᒪᔭᐅᓕᖅᐸᓪᓕᐊᑐᐃᓐᓇᖅᑐᑦ 

ᐅᑭᐅᑕᖅᑐᒥ. ᑖᒃᑯᐊ ᐊᓯᔾᔨᕐᓂᐅᔪᑦ 

ᐱᕙᓪᓕᐊᑎᑦᑎᒋᐊᖅᓯᒪᔪᑦ ᐊᒥᓱᒐᓚᓐᓂᑦ 

ᐸᕐᓇᐃᓂᕐᒥᑦ ᐱᓕᕆᐊᓂᑦ ᓴᐳᒻᒥᑦᑎᓇᓱᐊᖅᑐᑦ 

ᐆᒪᔪᓂᑦ ᐱᕙᓪᓕᐊᑎᑦᑎᔪᖃᖅᓯᓈᖅᑎᓪᓗᒍ ᑲᓇᑕᒥ 

ᐅᑭᐅᑕᖅᑐᒥ. ᐃᒪᕐᒥᐅᑕᓕᕆᓂᕐᒥᑦ ᐸᕐᓇᐃᓂᕐᒥᑦ 

ᐱᑕᖃᕆᐊᖃᖅᑎᑦᑎᔪᖅ ᑕᒻᒪᖅᓯᒪᖏᑦᑐᓂᑦ ᐊᒻᒪ 

ᐅᓪᓗᒥᒨᖓᔪᓂᑦ ᑐᑭᓯᒋᐊᕈᑎᓂᑦ 

ᐊᐅᓚᑦᑎᐊᓂᐊᕐᓗᓂ. ᑭᓯᐊᓂᓕ, ᐊᑐᐃᓐᓇᖅᑕᖃᑦᑎᐊᖏᑦᑐᖅ ᖃᐅᔨᓴᖅᑎᓃᖔᖅᑐᓂᑦ ᑐᑭᓯᒋᐊᕈᑎᓂᑦ 

ᑐᓐᖓᕕᒋᔭᔅᓴᐅᔪᓂᑦ ᓇᔪᖅᑕᐅᕙᑦᑐᓄᑦ ᖃᐅᔨᓴᐃᓂᕐᒥᑦ ᐃᒪᕐᒥᐅᑕᓂᑦ ᐆᒪᔪᓂᑦ ᑲᓇᑕᓐᓇᖓᓂ ᑲᓇᑕᒥ 

ᐅᑭᐅᑕᖅᑐᖓᓂ, ᓈᒻᒪᖏᔾᔪᑎᖃᖅᑎᑦᑎᔪᖅ ᓄᐊᑦᑎᓂᕐᒧᑦ ᐊᑐᖅᑕᐅᔪᓂᑦ ᐊᒻᒪ ᐅᓪᓗᒥᒨᖓᓐᓇᑎ. ᑖᓐᓇ 

ᐱᓕᕆᐊᖅ ᓱᓪᓗᐊᓗᒻᒥ ᑐᕌᒐᖃᖅᑐᖅ ᑐᑭᓯᒋᐊᕈᑎᑦ ᐱᔭᐅᓗᑎᑦ ᐊᑯᓐᓂᖏᓐᓃᑦᑐᑦ. ᖃᐅᔨᓴᖅᑐᒍᑦ 

ᓇᒧᓐᖓᖃᑦᑕᕐᓂᖏᓐᓄᑦ ᐊᒻᒪ ᐊᒥᓲᓂᖏᓐᓄᑦ ᐃᒪᕐᒥᐅᑕᐃᑦ ᑎᒻᒥᐊᑦ ᓱᓪᓗᐊᓗᒃ-Foxe Basin−ᒧᑦ ᐊᕐᕌᒍ 

ᐃᓗᐊᓂ, ᐊᒻᒪᓗᑦᑕᐅᖅ ᖃᐅᔨᓴᓂᕐᒧᑦ ᐆᒪᓂᖏᓐᓄᑦ ᐊᒻᒪ ᑎᒥᖏᑦ ᖃᓄᐃᓕᖓᓂᖏᓐᓄᑦ ᐱᔾᔪᑕᐅᔪᑦ 

ᓴᓗᓇᐃᖅᑕᐅᓪᓗᑎ ᐊᑐᖅᑕᐅᔪᑦ.  

ᑰᑎ ᑕᐃ ᓈᓚᐅᑎᒃᑰᖅᑐᖅ ᐅᕙᒍ 

ᖃᐅᔨᓴᕈᑎᒥᓂᖏᓐᓂᑦ ᑭᓐᖓᕐᓂ. 



ᓇᓄᐃᑦ ᐊᑦᑐᐃᓂᖃᕐᓂᖏᑦ ᒥᑎᕐᓂᑦ  

ᓯᑯᖃᑦᑕᕈᓐᓃᐸᓪᓕᐊᓂᖓ ᐅᑭᐅᑕᖅᑐᒥ ᓯᑯᖓ ᖁᕝᕙᕆᐊᖅᓯᒪᔪᖅ ᔾᔨᖓᓂ ᐊᑯᓂᐅᓂᖓᓂᑦ ᓇᓄᐃᑦ 

ᓄᓇᓃᓐᓂᕆᕙᑦᑕᖏᓐᓂᑦ. ᑕᐃᒪᐃᓐᓂᖓᓄᑦ, ᓇᓄᐃᑦ ᓂᕆᖃᑦᑕᓂᖅᓴᐅᔮᓕᖅᑐᑦ ᒥᑏᑦᒃ ᐱᑭᐅᖏᓐᓂᑦ. ᑭᓯᐊᓂ 

ᐃᑲᔫᑎᐅᓂᐊᖅᑐᑦ ᑎᒥᖓᓄᑦ ᓇᓄᕐᓄᑦ ᑭᓪᓕᖃᖅᑎᑕᐅᒐᓗᐊᖅᑎᓪᓗᒋᑦ ᓂᕆᖃᑦᑕᕐᓂᖏᓐᓄᑦ ᐃᒪᕐᒥᐅᑕᓄᑦ 

ᑎᒻᒥᐊᓄᑦ, ᐊᑦᑐᐃᓂᖃᕈᓐᓇᕐᓂᖓ ᒥᑎᕐᓄᑦ ᐊᖏᔫᒍᓐᓇᖅᑐᖅ. ᖃᐅᔨᓴᖅᑎᕗᑦ ᐃᖅᑲᓇᐃᔭᔭᖅᓯᒪᔪᑦ 

ᑐᑭᓯᓇᓱᐊᖅᑐᑎ ᖃᓄᖅ ᓯᑯᖃᖏᓐᓂᖓᓄᑦ ᐊᔭᐅᕈᑎᖃᖅᑎᑎᒻᒪᖔᑕ ᓇᓄᐃᑦ ᓂᕆᖃᑦᑕᕐᓂᖏᓐᓄᑦ, ᐊᒻᒪ 

ᖃᓄᐃᑦᑐᓂᑦ ᑖᓐᒻᓇ ᐊᑦᑐᐃᓂᖃᕈᓐᓇᕐᒪᖔᑦ ᒥᑏᑦ ᐊᒥᓲᓂᖏᓐᓄᑦ.  

2016−ᒥ ᖃᐅᔨᓴᕐᓂᖃᓚᐅᖅᑐᒍᑦ 58−ᓂᑦ ᕿᑭᖅᑕᓂᑦ ᐱᖓᓱᓪᓗᐊᑕᐅᔪᓂᑦ ᐅᐊᓐᓇᖓᓂ ᓱᓪᓗᐊᓗᒻᒥ 

ᑲᔪᓯᑎᑦᑎᑐᒍ ᐊᑯᓂᐅᔪᒧᑦ ᖃᐅᔨᓴᕐᓂᕆ.ᕗᑦ ᒥᑏᑦ ᐊᒥᓲᓂᖏᓐᓄᑦ. ᕿᑭᖅᑕᓃᑦᑐᑕ ᓈᓴᐃᓚᐅᖅᑐᒍᑦ ᐱᑭᖑᓂᑦ 

ᐊᒻᒪ ᐱᑭᐅᕐᓂᐊᖅᑕᐅᓯᒪᔪᓂᑦ  ᒥᑏᑦ 

ᐱᑭᐅᖏᓐᓂ ᑎᑎᕋᖅᓯᓚᐅᖅᑐᑕᓗ 

“ᖃᐅᔨᔾᔪᑎᐅᔪᓂᑦ” ᓇᓄᐃᑦ 

ᐱᑭᐅᒦᔅᓯᒪᓂᖏᓐᓄᑦ, ᐱᖃᓯᐅᑎᓪᓗᑎ 

ᕿᒫᔪᑦ, ᑐᒥᖏᑦ ᐊᒻᒪ ᓱᕋᑎᖅᑕᐅᓯᒪᔪᑦ 

ᐱᑭᐅᖏᑦ.  

ᑕᒪᑐᒪᓂ ᐊᕐᕌᒍᒥ, ᐅᔾᔨᕈᓱᓚᐅᖅᑐᒍᑦ 

ᓇᓄᐃᑦ ᒥᑏᑦ ᐱᑭᐅᖏᓐᓂᑦ 

ᓂᕆᖃᑦᑕᕐᓂᖏᑦ 

ᓇᔪᖅᑕᒦᓐᓇᐅᔮᖅᑐᖅ ᐊᒻᒪ 

ᐊᑕᐅᓯᓪᓗᐊᑕᒦᑦᑐᑎ, ᐆᑦᑑᑎᒋᓗᒍ, 

ᐊᒥᓲᓂᖅᓴᐃᑦ ᕿᑭᖅᑕᐃᑦ 

ᓇᓄᖃᐅᓐᓂᖅᓴᐅᓚᐅᖅᑐᑦ, ᐊᒻᒪ 

ᐊᒥᓱᑦ ᐱᑭᐅᑦ ᓂᕆᕕᐅᓯᒪᓚᐅᖅᑐᑦ. 

ᑭᓯᐊᓂᓕ, ᐊᓯᖏᓐᓂ ᐊᒥᓱᑦ 

ᐱᑭᐅᕆᔭᐅᓚᐅᖅᑐᑦ ᐊᒻᒪ 

ᓇᓄᑭᑦᑑᓪᓗᓂ. ᐃᓄᐃᑦ ᖃᐅᔨᒪᔭᖏᑦ 

ᓇᓗᓇᐃᖅᓯᔪᑦ ᖃᐅᔨᓴᕐᕕᒋᔭᕗᑦ 

ᓇᓄᖃᕐᓂᓴᐅᓪᓗᓂ ᓯᑯᖃᖅᑎᓪᓗᒍ. 

ᐃᓐᓇᑐᖃᕐᒥᑦ ᐅᖃᖅᑐᖃᖅᑐᖅ, 

ᓯᑯᓂᖓ ᕿᑭᖅᑕᖏᓐᓅᑎᓪᓗᒍ 

ᕿᑭᖅᑕᓕᒫᐸᓗᐃᑦ 

ᓇᓄᖅᑕᖃᕈᓐᓇᖅᑐᑦ. 



ᐅᒥᐊᒃᑯᑦ ᖃᐅᔨᓴᓚᐅᕐᒥᔪᒍᑦ ᓇᓄᕐᓂᑦ ᖃᐅᔨᒪᔭᐅᔪᓂᑦ ᒥᑎᖅᑕᖃᖅᑐᓂᑦ. ᐅᖃᐅᓯᕆᓪᓗᒍ, ᑕᒫᓂᔅᓴᐃᓐᓇᐸᓗᓐᓂᑦ 

ᓇᓄᕐᓂᑦ ᑕᑯᓚᐅᖅᑐᒍᑦ ᑕᑯᔪᔭᑦᑕ 2015−ᒥᑦ (ᓄᓇᖑᐊᖅ ᖁᓛᓃᑦᑐᖅ) ᐊᕐᕕᓂᓕᓐᓂᑦ ᓇᓄᕐᓂᑦ ᑕᑯᓚᐅᖅᑐᒍᑦ 

ᐃᓚᖓᑦ ᐊᑎᖅᑕᖃᖅᑐᓂ ᐊᕐᓇᕐᓗᒃ ᐊᒻᒪ ᐊᑎᖅᑕᖓ ᐊᕐᕌᒍᓕ ᓯᕗᓪᓕᖅᐹᖓᓃᑦᑐᖅ ᐊᕐᕌᒍᖓᓂ. 

ᓇᓗᓇᐃᖅᑐᒋᑦ ᐃᓛᒃᑰᖅᑐᒋᑦ ᓇᓄᐃᑦ, ᐅᖓᓯᑦᑐᒥᑦ ᖃᐅᔨᓴᓚᐅᖅᑕᕗᑦ ᐳᐃᒥᑦᑐᓂᑦ ᓇᓄᕐᓂᑦ ᑲᓅᒦᑦᑐᑕ 

ᐲᖅᓯᒋᕕᓪᓗᒋᑦ ᖃᐅᔨᓴᕋᔅᓴᓂᑦ. ᐱᓚᐅᖅᑐᒍᑦ ᐲᖅᑕᐅᔪᓂᑦ ᖃᐅᔨᓴᕋᔅᓴᓂᑦ ᑎᓴᒪᓂᑦ ᓇᓄᕐᓂᑦ. ᓄᐊᑦᑎᓚᐅᕐᒥᔪᒍᑦ 

8−ᓂ ᐊᓇᖏᓐᓂ ᖃᐅᔨᓴᕋᔅᓴᓂᑦ ᖃᐅᔨᓴᕐᕕᐅᔪᒥᑦ. ᑐᕌᒐᕆᔭᖓ ᐊᓇᖏᓐᓂᑦ ᖃᐅᔨᓴᕋᔅᓴᓂᑦ ᓄᐊᑦᑎᓂᕐᒧᑦ 

ᓇᓄᐃᑦ ᐊᐅᖏᑎᒍᑦ ᓇᓄᓇᐃᕋᔅᓴᐅᒻᒪᖔᑕ ᐊᑐᕐᓗᑎ ᐸᕕᓴᐃᖏᑦᑐᓂᑦ. ᖃᐅᔨᓴᕋᔅᓴᐃᑦ ᓄᐊᑕᐅᓚᐅᖅᑐᑦ 

2016−ᒥᑦ ᖃᐅᔨᓴᖅᑕᐅᕙᓪᓕᐊᓕᖅᑐᑦ. 

ᖃᐅᔨᓴᕈᑎᒥᓃᑦ ᐊᑐᖃᑦᑕᖅᑕᕗᑦ ᑕᕝᕙᓂ ᖃᐅᔨᓴᕐᓂᐅᔪᒥᑦ ᖃᕋᓴᐅᔭᒃᑰᑎᑦᑎᓪᓗᑕ ᓇᓄᐃᑦ 

ᖃᓄᐃᓕᖓᓂᕆᔪᓐᓇᖅᑕᖏᓐᓂᑦ ᓯᕗᓂᔅᓴᒥ. ᖃᐅᔨᓴᕈᑎᒋᔭᕗᑦ ᓇᓗᓇᐃᖅᓯᔪᑦ ᓇᓄᐃᑦ ᓂᕆᖃᑦᑕᕐᓂᖏᑦ ᒥᑏᑦ 

ᐱᑭᐅᖏᓐᓂᑦ ᖁᕝᕙᕆᐊᖅᐸᓪᓕᐊᑐᐃᓐᓇᓂᐊᖅᑐᖅ ᓯᑯᐃᖅᓴᕋᐃᖃᑦᑕᕐᓂᖓᓄᑦ. ᐃᓚᒋᐊᕐᓗᒍ, ᐊᑐᖅᑕᕗᑦ 

ᑕᑯᔅᓴᐅᑎᑦᑎᔪᖅ ᐊᒥᓱᒡᒍᑏᑦ ᒥᑏᑦ ᖃᑦᑏᓐᓇᕈᕆᐊᕈᓐᓇᖅᑐᑦ, ᒥᑏᑦ ᐊᓯᖏᓐᓄᑦ ᕿᑭᖅᑕᓄᑦ 

ᐱᑭᐅᖃᑦᑕᓕᖅᑎᓪᓗᒋᑦ ᓇᓐᓄᑕᐅᑕᐃᓕᒪᓪᓗᑎ ᐊᒥᓱᓂᑦ ᐱᑭᐅᖃᕐᕕᐅᔪᒦᑦᑕᐃᓕᒪᓪᓗᑎ ᓇᓄᕐᓄᑦ 

ᓂᕆᕕᐅᕙᑦᑐᓂᑦ. 



ᐋᓐᓂᐊᓄᑦ ᖃᐅᔨᓴᕐᓂᖅ 

2012−ᒥᓂᑦ, ᒥᑏᑦ ᓄᓇᕗᒻᒥ ᐊᒻᒪ ᓄᓇᕕᒃ ᖃᐅᔨᓴᖅᑕᐅᓯᒪᔪᑦ ᖃᐅᔨᒐᓱᐊᖅᑐᑎ ᖃᐅᔾᔪᑎᓂᑦ ᑎᒥᐊᓄᑦ  

ᐋᓐᓂᐊᕐᓇᐅᔪᓂᑦ. ᐅᓪᓗᒥᒧᑦ ᑎᑭᑦᑐᒍ, ᐋᓐᓂᐊᕐᓇᐅᔪᑦ ᖃᐅᔨᔭᐅᓯᒪᔪᑦ ᓄᓇᓖᑦ ᖃᓂᒋᔭᖏᓐᓂ ᓄᓇᕕᒃᒥ 

(ᐊᐅᐸᓗᒃ ᐊᒻᒪᓗ ᐃᓄᔾᔪᐊᖅ), ᐊᒻᒪᓗᑦᑕᐅᖅ East Bay ᓴᓪᓖᑦ ᕿᑭᖅᑕᖓᓂ. ᐋᓐᓂᐊᕐᓇᐅᔪᓂᑦ 

ᖃᐅᔨᔪᖃᖅᓯᒪᖏᑦᑐᖅ ᑭᓐᖓᐃᑦ ᖃᓂᒋᔭᖏᓐᓂᑦ, ᑭᓯᐊᓂ ᕿᑭᖅᑕᓂᑦ ᖃᐅᔨᓴᕐᓂᐅᔪᖅ ᑲᔪᓯᕙᓪᓕᐊᖏᓐᓇᖅᑐᖅ 

ᐋᓐᓂᐊᓇᖅᑕᖃᓕᕐᓂᕈᓂ ᖃᐅᔨᔭᐅᑦᑕᐅᑎᒋᔪᓐᓇᕋᔭᕐᖓᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕝᕙᓘᓐᓃᑦ ᑐᓴᖅᑎᑦᑎᔪᒪᒍᕕᑦ ᑎᒻᒥᐊᓄᑦ ᐋᓐᓂᐊᓇᖅᑕᖃᖅᑐᒋᒍᕕᑦ ᒥᑎᕐᓂᑦ 

ᖃᐅᔨᒋᐊᕐᕕᒋᒍᒃ ᑳᑐᕋᓐ ᓲᔅ (ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ ᐊᓯᔾᔨᕐᓂᖓᓄᑦ ᑲᓇᑕᒥ, 

Catherine.Soos@Canada.ca) ᐅᕝᕙᓘᓐᓃᑦ ᑲᓇᑕᒥ ᐱᓕᕆᖃᑎᒌᑦᑐᓄᑦ ᐆᒪᔪᓄᑦ ᐋᓐᓂᐊᕕ (1-800-567-

2033). 

 

ᓯᕗᓂᔅᓴᒧᑦ ᐸᕐᓇᑕᐅᓯᒪᔪᑦ 

 ᖃᐅᔨᓴᕐᓂᖅ ᐊᒻᒪ ᓈᓴᐃᓂᖅ ᐊᒥᓲᓂᕆᔪᓐᓇᖅᑕᖏᓐᓂᑦ ᐊᑦᑐᖅᑕᐅᔪᑦ ᓇᓄᕐᓄᑦ ᓂᕆᖃᑦᑕᕐᓂᖏᓐᓄᑦ 

ᒥᑏᑦ ᐊᒥᓲᓂᖏᑦ, ᐊᕐᕌᒍᖏᑦ ᐋᖅᑭᔅᓯᒪᓂᖏᑦ ᒥᑏᑦ ᐱᑕᖃᕈᓐᓇᑎᐊᕐᓂᖏᑦ. 

 ᓇᓗᓇᐃᖅᓯᓂᖅ ᓇᒦᓐᓂᖏᑦ ᒥᑏᑦ ᓱᓪᓗᐊᓗᒻᒥ ᖃᑦᑎᑏᓐᓇᕈᒃᑲᑕᓂᕐᓂᐊᖅᑐᓂᑦ, ᐊᒻᒪ ᓇᒦᓐᓂᖏᑦ 

ᐊᒥᓱᕈᕆᐊᕐᕕᒋᔪᓐᓇᖅᑕᖏᑦ. 

 ᓇᓗᓇᐃᖅᓯᓂᖅ ᖃᓄᐃᓘᖃᑦᑲᐅᑎᓂᖏᓐᓄᑦ ᓇᓄᐃᑦ, ᑎᕆᒐᓂᐊᑦ, ᓇᐅᔭᐃᑦ ᐊᒻᒪ ᐃᓄᐃᑦ 

ᓂᕆᖃᑦᑕᕐᓂᖏᓐᓄᑦ ᒥᑎᕐᓂᑦ ᐊᑦᑐᐃᓂᖃᕐᓂᖏᓐᓄᑦ ᐊᒥᓲᓂᖏᓐᓄᑦ. 

 ᑲᔪᓯᑎᓪᓗᒍ ᖃᐅᔨᓴᕋᔅᓴᓂᑦ ᓄᐊᑦᑎᓂᐅᔪᖅ ᓇᓄᕐᓂᑦ ᐊᖏᓪᓕᒋᐊᕐᓗᒋᑦ ᖃᐅᔨᓴᕋᔅᓴᐃᑦ. 

 ᖃᐅᔨᓴᕐᓂᖅ ᐊᑦᑐᐊᓂᕆᔭᖏᓐᓂᑦ ᒥᑏᑦ ᐊᒻᒪ ᐊᓯᖏᑦ ᐆᒪᔪᐃᑦ ᑖᒃᑯᓂᖓᔅᓴᐃᓐᓇᖅ ᕿᑭᖅᑕᓂᑦ 

ᓇᔪᖅᓯᖃᑦᑕᖅᑐᑦ (ᓲᕐᓗ, ᖁᐸᓄᐊᑦ, ᑑᓪᓖᑦ). 

 ᑲᔪᓯᑎᓪᓗᒍ ᖃᐅᔨᓴᕐᓂᐅᔪᖅ ᑎᒻᒥᐊᓄᑦ ᐋᓐᓂᐊᕐᓇᕈᑕᐅᔪᓂᑦ ᐊᓯᖏᓐᓂᓪᓗ ᐋᓐᓂᐊᓂᑦ ᐊᑦᑐᐃᓂᖃᖅᑐᑦ 

ᑎᒻᒥᐊᓂᑦ. 

 ᑲᔪᓯᑎᓪᓗᒍ ᑐᓂᔭᐅᔪᑦᒃ ᐊᒥᓲᓂᕆᖃᑦᑕᖅᑕᖏᓐᓂᑦ ᖃᐅᔨᓴᕐᓂᖅ ᓄᓇᓕᓐᓄᑦ. 

ᖃᐅᔨᓴᓂᕐᒧᑦ ᐱᓕᕆᖃᑕᐅᔪᑦ  

ᐅᑭᐅᑕᖅᑐᒥ ᖃᐅᔨᓴᕐᓂᖅ ᐱᒡᒐᓇᖅᑐᖅ ᐊᒻᒪ ᐃᖅᑲᓇᐃᔭᓇᕐᒪᕆᑦᑐᓂ, ᐃᖅᑲᓇᐃᔭᖅᑎᖃᕆᐊᓕ ᓴᖏᔪᓂᑦ, 

ᑲᔪᖏᖅᓯᒪᔪᓂᑦ. ᖁᔭᒋᓗᐊᖅᑕᕗᑦ ᑐᑭᒧᐊᖅᑎᑦᑎᓂᖏᓐᓄᑦ ᐊᒻᒪ ᐃᑲᔪᕐᓂᖏᓐᓄᑦ ᓄᒪ ᐅᑦᑐᕿ, ᓵᓚᒨᓂ 

ᐊᖕᓂᕐᒥᐅᖅ, ᓵᓕ ᕿᐊᑦᓱ, ᑖᓐᓂᐅᓪ ᑕᐅᑭ, ᓘᑖᖅ ᖃᐅᒻᒪᒋᐊᖅ, ᐋᑕᒥ ᖃᐅᒻᒪᒋᐊᒻ, ᖁᕕᐊᓇᖅᑐᓕᐊᖅ ᐅᑦᑐᕿ, 

ᑐᑐᐃᔭ ᖃᑦᓯᔭ ᐊᒻᒪᓗ ᐲᑕ ᐅᑦᑐᕿ. ᖁᔭᒋᑦᑎᐊᕐᒥᔭᕗᑦᑕᐅᖅ ᐃᑲᔪᕐᓂᖏᓐᓄᑦ ᐋᑕᒥ ᓄᓇ ᐊᒻᒪ ᓱᕕᒐᖅ ᐊᒻᒪ 

ᐊᐃᕕᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᑭᓐᖓᕐᓂ. ᐱᓗᐊᖅᑐᒥᓕ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪ 

ᕿᑭᖅᑖᓗᒻᒥ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᐅᓚᑦᑎᓂᖃᑦᑎᐊᓚᐅᖅᑐᑦ ᐊᑭᓖᕙᓪᓕᐊᓂᕐᒥᑦ ᐊᐅᓪᓚᕈᔾᔨᔨᓂᑦ.   

 

ᖃᐅᔨᓴᕐᓂᖅ ᖃᓇᑕᐅᑉ ᐅᑭᐅᑕᖅᑐᖓᓂ ᐊᑭᑐᔪᖅ ᐊᒻᒪ ᑮᓇᐅᔭᖃᖅᑎᑕᐅᔪᑦ ᑖᔅᓱᒧᖓ ᐃᖅᑲᓇᐃᔮᖑᔪᒧᑦ 

ᐱᓕᕆᖃᑎᒌᑦᑐᓄᑦ ᐅᑯᐊᖑᓪᓗᑎ: ᐊᕙᑎᓕᕆᓂᕐᒧᑦ ᓯᓚᐅᓪᓗ ᐊᓯᔾᔨᕐᓂᖓᓄᑦ ᑲᓇᑕᒥ ᐆᒪᓕᕆᓂᕐᒧᑦ 

ᖃᐅᔨᓴᕐᕕᖓ, ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᑎᖅᑏᑦ, Baffinland Iron Mines, Mitacs, The Pew Charitable 

Trusts, Oceans North, ᓄᓇᕗᒻᒥ ᖃᐅᔨᓴᓂᕐᒧᑦ ᐸᕐᓇᐅᑦ, ArcticNet, ᐅᑭᐅᑕᖅᑐᒥ ᖃᐅᔨᒪᔭᖃᓂᖅ ᑲᓇᑕ, 

ᐅᑭᐅᑕᖅᑐᒥ ᖃᐅᔨᓴᓂᕐᒧᑦ ᐃᓕᓐᓂᐊᓂᕐᒧᑦ ᐱᓕᕆᐊᖅ, NSERC, ᑲᐅᕈᑕᓐ ᓯᓚᑦᑐᓴᕐᕕᒃᔪᐊᖅ, ᐊᒻᒪ 

ᓯᓚᑦᑐᓴᕐᕕᒃᔪᐊᖓ ᕗᐃᓐᓱ.  

 

2016 ᖃᐅᔨᓴᖅᑐᓃᖃᑕᐅᔪᑦ:  

ᖁᓛᓂᕝᓃᑦᑐᑦ  

ᖁᕕᐊᓇᖅᑐᓕᐊᖅ ᐅᑦᑐᕿ, 

ᓵᒥᐅ ᕆᑦᓱᑦ, ᓵᓕ ᕿᐊᑦᓱᒃ, 

ᓅᑖᖅ ᖃᐅᒻᒪᒋᐊᖅ, ᒪᐃᒐᓐ 

ᒪᒃᓚᔅᑭ, ᐊᒻᒪ ᓰᔪᐊ ᑑᔨᓐ.  

ᐊᓕᒦᑦᑐᑦ (ᓴᐅᒥᒻᒥᑦ 

ᑕᓕᖅᐱᒻᒧᑦ) ᑕᐃᕕᑦ ᒪᒌᔅᓯ, 

ᓄᒪ ᐅᑦᑐᕿ ᐊᒻᒪ ᓵᓚᒨᓂ 

ᐊᓐᓂᕐᒥᐅᖅ. 

 



 

ᑐᑭᓯᒋᐊᕐᕕᐅᔪᓐᓇᖅᑐᑦ 

ᐊᐱᖅᑯᑎᔅᓴᖃᕈᕕᑦ, ᐅᖃᐅᓯᔅᓴᖃᕈᕕᑦ ᐃᓱᒫᓘᑎᖃᕈᕕᓪᓘᓐᓃᑦ, ᖃᐅᔨᒋᐊᕐᕕᒋᒍᒃ: 

ᔭᐃᒃ ᕋᓱ−ᒨᕐᓯᐊᐃ     ᒍᕌᓐᑦ ᒋᐅᑯᕆᔅ 

ᑲᓇᑕᒥ ᐆᒪᔪᓕᕆᓂᕐᒧᑦ ᖃᐅᔨᓴᕐᕕᒃ   ᑲᓇᑕᒥ ᐆᒪᔪᓕᕆᓂᕐᒧᑦ ᖃᐅᔨᓴᕐᕕᒃ 

ᐊᕙᑎᖓᓂ ᓯᓚᖓᓄᓪᓗ ᐊᓯᔾᔨᕐᓂᖓᓄᑦ ᑲᓇᑕ  ᐊᕙᑎᖓᓂ ᓯᓚᖓᓄᓪᓗ ᐊᓯᔾᔨᕐᓂᖓᓄᑦ ᑲᓇᑕ 

ᐅᖄᓚᐅᑎᖓ: (613) 991-9846   ᐅᖄᓚᐅᑎᖓ: (613) 998-7364 

ᖃᕋᓴᐅᔭᒃᑯᑦ: Jake.RussellMercier@Canada.ca ᖃᕋᓴᐅᔭᒃᑯᑦ: Grant.Gilchrist@Canada.ca 


